
Sigaba 1

Umsebenti 1

Fundza lesikhangiso ngePhumula Ujabule Lodge bese uphendvula imibuto lelandzelako.

PHUMULA UJABULE LODGE

Ngabe ucabange kutsatsa liholide uvakashe? Uma ufuna indzawo lepholile, lehlobile, lethulile 
naleshaya umoya lomnandzi wetintsaba teMdzimba, sivakashele ePhumula Ujabule Lodge. 
Emakamelo etindlu tetfu tekulala makhulu kantsi nemibhedze intofontofo. Likamelo ngalinye 
linendlu yangasese neyekugezela lecondzene nalo. Kunendzawo yekuphumula kuleyo naleyondlu 
noma-ke utikhetsele kuhlala ebaleni letfu lelihlotjiswe tihlahla temitfunti netimbali kantsi kunesitiba 
sekubhukusha. 

Tonkhe tindlu tetfu tinelikhishi lelincane lelinako konkhe lokusebenta ekhishini. Kudla kwasekuseni 
kutfolakala kusuka ngensimbi yesikhombisa kuya kuyelishumi ekuseni. Sinalo neluhlelo lwekukuletsela 
kudla endlini yakho. Uma ufuna, uvele ushayele lapho kwemukelwa khona tivakashi.

Ulibona kahle lidolobha laseZulwini netakhiwo letikhangako kanye nemifula legeletako. Sinemahhola 
lamakhulu langasetjentiswa bantfu uma banemicimbi lenjengemishado, kukhumbula lusuku  
lwekutalwa kanye nemihlangano. Sinato netindlu letilungela kubambela imihlangano sikolwa 
nemakomfa.

Lokunye lokuhle ngePhumula Ujabule kutsi isedvute netitolo letinkhulu lokutsatsa imizuzu lembalwa 
kufika kuto. Leyo ndzawo kutsiwa yiGables, lapho utfola khona konkhe lokudzingako.

Longatijabulisa ngako dvute nePhumula: 

• kuvakashela indzawo yetemasiko eMantenga
• kubuka tilwane tasendle eMlilwane
• kuntjweza edamini lelikhulukati iNyatsi
• kukhwela intsaba uMdzimba ngetinyawo ubone tjani lobehlukahlukene
• kudvweba tinhlanti khona edamini iNyatsi
• kubhukusha kuManzana

Indlela yekubhadala:

• ungabhadala ngelikhadi lasebhange loluneluphawu lwe Visa 
• ungabhadala ngakheshi

Uma ufuna kwati lokunye ngalendzawo shayela:

 Lokusa Khumalo
 +268 2518 7022
 +268 7602 7070
 +268 7979 8185 
 E-mail: reservations@phumula.net
 Website: www.phumula.co.sz

Kumcoka kubhuka kusenesikhatsi, kute usitakale.

Imibuto:

(a) Sicondziswe kubani lesikhangiso?

  ............................................................................................................................................  [1]

(b) Lendzawo iyilungele kanjani imicimbi?

  ..................................................................................................................................................

  ............................................................................................................................................  [1]

(c)  Emakamelo ekulala asePhumula ayahambisana nemigomo yetemphilo. Bhala kunye 
lokusekela loku.

  ..................................................................................................................................................

  ............................................................................................................................................  [1]

(d) Bhala kunye longakwenta edvute nePhumula uma utsandza kubona imvelo?

  ..................................................................................................................................................

  ............................................................................................................................................  [1]

(e) Kumcoka ngani kutsi imvelo siyonge?

  ..................................................................................................................................................

  ..................................................................................................................................................

  ..................................................................................................................................................

  ............................................................................................................................................  [2] 

[Sekukonkhe: 6]

Umsebenti 2

Fundza lendzaba ngaZamokuhle bese uphendvula imibuto lelandzelako:

ZAMOKUHLE

Zamokuhle wacala asemncane kakhulu kugijima, asebangeni lesihlanu. Ngaleso sikhatsi 
abeneminyaka lelishumi nakunye. Likhono lakhe lasheshe labonakala ngoba bekagcina emele  
sikolwa sakhe emncintiswaneni wesigodzi saseShiselweni, endlule lapho ayomela sona sigodzi 
sakhe kuwo emancamu kutematubane. Uhlala ngaphansi kwentsaba Lufafa, endzaweni yakuGoba. 

Ugijima emabangeni lamadze kusuka ku 1500m, 3000m, 5000m ne10 000m. Kodvwa lekunguwona 
awagijima kahle kakhulu yi 3000m ne5000m. Loku kwamenta washeshe wabonakala ngoba  
bekaphuma embili noma agijima nalabadzadlana kunaye. Phela lamabanga lamadze adzinga 
kakhulu emandla nekucinisela. Akasiye nemuntfu lomudze ngelitsambo. Bekavilita njalo embili aze 
ayoshaya intsambo. Bebatsi nabambongelela basho batsi Zzzzzzzi. Loku kwagcina sekulibito lakhe 
lekumdlalisa. 

Nyalo ufundza esikolweni lesiphakeme eMzamo. Uneminyaka lelishumi nesikhombisa. Emacembu 
lamakhulu lagijimako sekabangisana ngaye afuna ajoyine wona. Usengakati kahle kutsi utawugcina 
atsandze liphi kodvwa kwanyalo usawinisa sikolwa sesifundza sakhe, eShiselweni. Akusiwo 
emacembu lamakhulu odvwa lamfunela lelikhono lakhe, kepha nebetembutfo wemaphoyisa eMbube, 
betemajele nemasotja nabo babangisana ngaye. Bametsembisa kumtsatsa ayofundzela khona 
atowuba sihlabani sabo. Nabothishela abayekeli kumkhutsata kutsi angaliyekeli lelikhono ngoba 
lingamphilisa, noko yena usafuna kufundza aze abe naso sitifiketi sebunjiniyela bemigwaco njengoba 
asenta libanga lelishumi.

Kulomnyaka lophelile lentfombatana yakaZikalala ingenele iMbube Marathon esigabeni  
semakhilomitha langu 40. Waphumelela waba wesibili kulomncintiswano. Wajabula kakhulu 
ngoba wawina nemali lengu E10 000. Uhlala atilolonga njalo ngekuvuka agijime ekhwele tintsaba  
takuLufafa, abuye ente imisebenti yekhaya njengobe kunguye lomdzala kabo. Sewufundzile nekudla 
kudla lokusita umtimba wakhe, imisipha nematsambo kutsi kuhlale kulungele kumsita kutsi adle 
lubhedvu kulelikhono lakhe. Timendlela latiwinako tilenga elubondzeni ekamelweni lakhe.

Ticabange unguZamokuhle bese ugcwalisa nali lifomu lelilandzelako ngabofeleba.

Sigaba A

Libito neSibongo: ..........................................................  .......................................................... [1]

Indzawo lohlala kuyo: ..........................................................  [1]

Sikolwa lofundza kuso nelibanga lolifundzako: ..........................................................................  [1]

Emabanga lowagijima kahle:  .....................................................................................................  [1]

Umncintiswano lomkhulu lowuwinile emnyakeni lophelile:  ......................................................... [1]

Sigaba B

Ngemusho munye, chaza kutsi yini lekusita wente kahle ekugijimeni?

..........................................................................................................................................................

..........................................................................................................................................................

..........................................................................................................................................................

....................................................................................................................................................  [2]

[Sekukonkhe: 7] 

Umsebenti 3

Fundza lendzaba lelandzelako ngemantongomane bese ubhala emanotsi ekhasini lelilandzelako.

EMANTONGOMANE

Kunesilimo lesinemsebenti lomkhulu emphilweni. Kumbe wena usibona sesisebhodleleni sewubhoca 
sinkhwa! Sikhuluma ngemantongomane.

Lesilimo lesi sitsandza tindzawo letiyinkhangala. Siyawadzinga emanti njengemmbila. Njengoba 
sikhula sitsele ngaphasi kwemhlaba, asiwufuni umhlaba lolibumba kakhulu, kufanele ube 
nesihlabashana. Siyakhona kumelana netimo telitulu letehlukene ngaphandle kwesitfwatfwa 
nesangcotfo. Futsi-ke balimi bayasitsandza ngoba noma umfaka manyolo uba mncane, sinjalo 
nje asifuni bomakhabeni nemitsi yesihlava. Sona sifuna kuhlakulelwa, usibutsisele ngemhlabatsi 
kute sitsele kahle. Kukhula kwaso kungatsatsa tinyanga letintsatfu kuye kuletine, kuye ngekutsi  
timvula tivume njani kulowomnyaka. Balimi labanyenti basilima kanye nemmbila. Sihlakulelwa 
sisengakafaki imbali. Phela nawuhlakula sekunembali itawuhhohloka. Loko-ke sekusho kutsi  
sivuno sitawuba sincane noma kube bete sanhlobo, kufane nekutsi usebentele lite.

Uma emacembe alesilimo sekacala koma, ngulapho emantongomane avunwa khona. Kufanele 
avunwe ngesikhatsi, ngale kwaloko, emagundvwane! Avunwa ngetandla ngekutsi kuzishunwe  
sonkhe sihlahla. Uma umhlabatsi ucinile likhuba liyasetjentiswa kugubha sihlahla kuphindze 
kufunisiswe kuhlolwe kutsi kute yini lasele emhlabatsini. Lawo – ke afakwa esakeni noma endishini. 
Lasetihlahleni kufanele bese aboshwa tishumpha ayenekwa. Emantongomane langakacatwa 
angahlala iminyaka lemibili solo angonakali. Kodvwa ungawabeki lakunemagundvwane khona ngoba 
ungabonga sitja sekawagugudze awacedza! 

Kunyenti longakwenta ngalesilimo. Ungawadla aluhlata, ungawakhantinga, uwabhashe noma 
uwente umshibo. Ingani kukhona ngisho bodayi labakhiwa ngaso lesilimo. Ungamangala-ke kutsi 
nakuleminye imitsi lesigeza ngayo tinwele siyasetjentiswa lesilimo. Ngena etitolo utawakhandza 
lasiliwe, lakhantingiwe nalawo lasafakwe emabhodleleni alungele kubhoca sinkhwa. Labanye 
bayawapheka angakacatwa abe ngumbhonyo ikakhulu nakasandza kukhululwa.

Kadzeni bekuvame kakhulu kuwahlanganisa nemmbila lokhantingiwe kusilwe kwentiwe lukhotse. 
Lwaluba ngumphako wendlela lendze. Angitsi phela nawuhamba loludze kufuneka kudla  
lokutakunika emandla. Emantongomane anotse kakhulu ngetakhamtimba ngiko akudla 
lokuphelele noma awodvwa nje. Lamuhla-ke sekayafakwa nakuwo emaswidi latinhlobonhlobo. 
Betemphilo bancoma kutsi esikhundleni sekusebentisa emafutsa letayelekile uma sipheka, 
asifake emantongomane lasiliwe sipheke ngawo. Bacwaningi-ke batsi tihlahla netimphandze tawo 
tiyasebenta kwakha imitsi yekwelapha. Ingani emantongomane ayawusita umhlabatsi longaletsi 
sivuno lesihle semmbila ngobe lesihlahla sinetinswayi letiwelaphako umhlabatsi. Kungako  
betekulima bakhutsata kutsi emantongomane abe ngulesinye silimo lesilinywako kuphumuta 
umhlabatsi ekulinyweni kweluhlobo lunye lwesilimo. Njengoba emave lamanyenti ahlaselwe 
kugucugucuka kwesimo selitulu, letinye tindzawo atisakhoni kutsi titfole sivuno lesikahle  
njengakadzeni. Emantongomane wona ayabumela bumatima kantsi akudla lokumcoka.



© ECESWA 2020 6871/01/O/N/2020 [Turn over

7 For 
Examiner’s 

Use
Imibuto

Utabe ukhulumisa balimi baseLubonjeni ngebumcoka bemantongomane. Ngaphansi 
kwaletihlokwana loniketwe tona bhala emanotsi lotawukhulumela etukwawo. 

(a) Emantongomane alungele kulinywa endzaweni

 •  ...........................................................................................................................................

   ...........................................................................................................................................

 •  ...........................................................................................................................................

   .....................................................................................................................................  [2]

(b) Uma asamilile naka 

  ..................................................................................................................................................

  ............................................................................................................................................  [1]

(c) Uma sekavunwa

 Wavune ngesikhatsi

 •  ...........................................................................................................................................

   ...........................................................................................................................................

 •  ...........................................................................................................................................

   .....................................................................................................................................  [2]

(d) Tinkinga letihlasela lesilimo

 •  ...........................................................................................................................................

   ...........................................................................................................................................

 •  ...........................................................................................................................................

   .....................................................................................................................................  [2]

[Sekukonkhe: 7]

Umsebenti 4

Fundza lendzaba lelandzelako bese ubhala sifinyeto ngebuhle betindlela tekuchumana letifike 
nakufika belumbi nekutsi tisebenta kanjani ekhasini lelilandzelako. 

TINDLELA TEKUCHUMANA

Tindlela tekuchumana setitfutfuke kakhulu nawucatsanisa netikhatsi letendlulile. Lokubalulekile ngato 
tonkhe letindlela kutsi tisita bantfu batfole lwati noma imilayeto letsite. 

Kadzeni umlayeto bewuhanjiswa ngetinyawo. Imvamisa kwakuhamba bantfu labadvuna ngoba phela 
kwakuhanjwa emalanga. 

Ngekuhamba kwesikhatsi kwaba nelushintjo netinhlobo letinsha naletincono tekuchumana. Yacala 
imilayeto yahamba ngemaposi, kubhalelwane tincwadzi noma ema-telegram. Incwadzi beyifakwa 
eposini kumelwe imphendvulo. Ngalokutsi-ke bantfu labanyenti bephutile kukhona kufundza 
nekutibhalela, batsi bekwenteka uma ungakwati kutifundzela ucele lotakufundzela incwadzi yakho. 
Labanye bebafaka nemali kuleto tincwadzi, kwenteke lofundza lencwadzi afihle imali angakutjeli 
ngayo noma afundze lokungakabhalwa kulencwadzi.

Noma kusekhona kubhala tincwadzi, kodvwa tindlela tekuchumana setishintje kakhulu.  
Sekuchunyanwa ngetindlela letiphutfumako njengembane. 

Ngcondvomshina-ke naye ungulenye yetindlela talamuhla tekuchumana. Usebenta kakhulu  
ngeliposi lembane lokutsiwa yi e-mail. Imilayeto netindzaba letindze tihamba masinyane  
ngaleliposi. Ubhala incwadzi noma umlayeto awutfole lowo lombhalelako ngaleso sikhatsi, nibhalelane 
niphendvulane niyicedze khona lapho indzaba. 

Bomabonakudze bangulenye indlela lesichumana ngayo kuletinsuku. Bona-ke bakudlalela ubone 
lokwenteka mhlaba wonkhe ngaleso sikhatsi. Noma ungazange uke ufike kulelo live kodvwa 
mabonakudze uliletsa kuwe, ubone bantfu, imphilo labayiphilako kanye netakhiwo. Uma kuvele  
tingoti noma kwecwayiswa ngesimo selitulu lesibi lesingaba yingoti kubantfu, mabonakudze 
uyasivetela sikubone njengobe kunjalo.

Kutfutfuka kutekuchumana sekuvete tincingo. Tona-ke ticale taba nguleti letihlala ndzawonye  
kwase kufika mahlalekhikhini. Ukhuluma elucingweni nalowo muntfu lodzinga kuchumana naye. 
Kungaba ngumndeni, bangani noma labanye nje. Tincingo tiyasebenta kakhulu futsi kuchumanisa 
imisebenti nemabhizinisi. Ingani sekulula nje kuchuba ibhizinisi ngelucingo nemuntfu longesheya 
kwetilwandle. 

Kwakhiwa tivumelwano letinkhulu tabosomabhizinisini ngato tincingo. Bomahlalekhikhini-ke  
baphindze bona bakuvumele ubhale umlayeto uwutfumele kuloyo muntfu naye aphendvule leso 
sikhatsi. Loko-ke kwentakutsi babe banyenti bantfu labasebentisa loluhlobo lwekuchumana  
ngoba uhamba nalo noma uyaphi kuphela nje nangabe lowo lofuna kuchumana naye unaye 
mahlalekhikhini. Bomahlalekhikhini labanye sebanendlela yekutsi ukhone kubona lowo lokhuluma 
naye kulo lolucingo.

Bhala sifinyeto ngebuhle betindlela tekuchumana letifike nakufika belumbi nekutsi tisebenta 
kanjani. Sifinyeto sakho sibe ngemagama langu (100–120).

Utawutfola emamaki lasitfupha [6] emaphuzu lowanikile.

Utawutfola emamaki lamane [4] ekusebentisa kahle lulwimi.

Sifinyeto:  ........................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

 [Sekukonkhe: 10]

Sigaba 2

Umsebenti 5

Fundza lendzaba lelandzelako bese uphendvula imibuto lelandzelako.

KUVULWA KWELIKOLISHI LETEMAKHONO

Emcimbini wekuvulwa kwelikolishi lelisha lekufundzela emakhono endzaweni yakaNdzawonye, 
kulabanye labakhuluma kwaba ngulophetse likolishi uMnumzane Tentele Shabangu. Naku 
lokucashunwe kulenkhulumo yakhe:

“Njengobe sengibongile kulabamele Hulumende nakubo bonkhe labafanele, ngitsi angisho 
ngicondzise kulolisekela laNdvunankhulu welive, kutsi siyabonga kuba khona kwalomele Hulumende 
waseShayina esihlengeni seTaiwan, umnumzane Ying Chu, tikhulu letikhona, tindvuna, emalunga 
ephalamende lakhona, inkampane yakaNyatsi, bakaMicro Projects, MTN nalabanye.

Ngitsandza kubonga kulonganga Shifu wakaNdzawonye nelibandla lasebenta nalo kusinika  
lendzawo. Njengoba setishito letinye tikhulumi, sekunesikhatsi kunesifiso sekutsi kuvulwe sikolwa 
saloluhlobo kepha ingatfolakali indzawo lesiyilungele kani akusiye wonkhe umfundzi lotawugcina 
afake thayi asebenta umlumbi. Ingani phela lamakhono latawufundziswa lapha afaka ekhatsi kubata, 
kushisela, kukhenikha, kulima, kupheka, kutfunga nekudvweba. Ngiko-ke bekudzingeka indzawo 
leyenele lomsebenti naletawuba nemanti langashi busika nehlobo.

Likolishi litawunaka kakhulu emakhono latawusita hulumende netinkampane letitimele. Ingani 
litiko leTekulima litawubatfola lapha labatawusebenta kukhicita tilimo kute live liphile litsengisele 
nalangaphandle, ukhule umnotfo. Angisakhulumi ngabomagesane nabomakhenikha. Kulima kwetfu 
kutawubuka nalu luhlangotsi lwetilimo letiyindlala njengemakhowe, ema-strawberry nalokunye.  
Sifuna kuyekela kulandza letilimo kulamanye emave ngobe kubita timali letinkhulu. 

Ngiyafisa kukubeka ebaleni kutsi asikhetsi bala lemuntfu, labadvuna nalabasikati bavumelekile 
kutsatsa noma ngutiphi tifundvo. Ingani Mhlabuhlangene uyagcizelela kutsi akuphele kubuka 
imisebenti ngebulili kutsi wena yenta loku ngoba uwesilisa, wena loku ngoba uwesifazane. Ngiko nje 
batawuphuma nabomakhenikha labasikati bangene kanjalo nebatfungi labadvuna. 

Sitibonile-ke tindzawo letinjengaleti ticalwa kodvwa kungabi malanga mangakhi setivaliwe 
ngetizatfu letitsite. Tsine-ke silungise luhlelo lolutawusebenta ngekubuka lokudzingwa bachashi 
eveni. Sitawutihlupha kutfola kutsi bachashi badzingani bese siyabafundzisela lawo makhono. 
Labafundzi batakutsi bangakhicita leyo misebenti ikhangiswe, itsengiswe kute batfole umdlandla 
wekuchubeka basebente baphindze baticalele yabo imisebenti nabo bacashe labanye linciphe lizinga  
lekuswelakala kwemisebenti. Lokutawube kudliwa kulesikolwa kutawukhicitwa khona lapha  
ngekhatsi. 

Esigabeni sekucala, sifuna wonkhe umfundzi atsatse tifundvo tonkhe kute sitembona kutsi  
emakhono akhe angakuphi. Esigabeni sesibili, sitabe sesimcecesha kulolo hlangosti lolufanele 
likhono lakhe. Loku sikubone kutsi kutawucedza lenhlupheko lebangwa kutsi umuntfu atsatse  
tifundvo langatikhoni. Tinyanga letisitfupha tekucala titawuba nguletenele kubuka lapho umfundzi 
aphiwe ngakhona.

Singakusho futsi ngekutichenya kutsi labacala kufundza badzinga kuphela sitifiketi selibanga  
lemfica noma selishumi nakunye. Siyakudzinga loku ngoba tintfo letinyenti tibhalwa ngesilumbi 
ngako kufanele lokungenani abe engcile kuletigaba. Akusiko-ke lokutawunakwa kutsi uphase  
kanjani kulamabanga.

Sengicondzise kuHulumende waseSwatini newaseShayina esihlengeni seTaiwan, sibonga  
budlelwano lobukhona ngoba ngaphandle kwato tihlobo teNkhosi Mswati III, besingeke sifike  
kulesigaba. BeShayina abakagcini ngekusekela etakhiweni kodvwa yonkhe imishina  
letinhlobonhlobo ifakwe nguye hulumende wakhona. Ngetulu kwaloko utawutfumela bothishela 
balelikolishi bayofundziswa ngalemishina khona le eveni leShayina lekuyintfo lesesigabeni  
sekugcina ngoba batawube bandiza nje ekupheleni kwalenyanga lesetulu.

Emakolishi kwatiwa kutsi bafundzi batentela kutsandza ngoba kute lobalandzelako. Lelikolishi  
litawuba netinhlelo letitawuchubeka takhe similo lesicotfo. Umtimba nengcondvo lephilile  
kuyadzingeka, ngako imidlalo itawuhamba embili njengoba nibona kutsi emabala abothenisi, 
tinkhundla tebhola yetinyawo neyetandla, kubhukusha netindlu tekudlalela bo-karati nesibhakela 
sinato. Sinalolunye luhlelo lwekuyofundzisa lemidlalo etikolweni letidvute nalo lelikolishi.  
Sitawuba netinhlangano tekubambisana letitawungenelwa ngibo bonkhe bafundzi batewukhula 
ekuphilisaneni lapha ekolishi kanye nebantfu emmangweni.

Angigcizelele kutsi lesikolwa sitawusita insha kutsi igweme kuyingayinga ingati kutsi live liphelaphi. 
Itawuhlala iphishanekile kwehle lizinga lebucala eveni. Indzaba yekweswelakala kwemisebenti 
seyitawuba yinganekwane, natsi nga 2022 sesitawubalwa nalamanye emave latfutfukile 
njengekweliphupho leNgwenyama iNkhosi Mswati III. Ngaloko ngitsi angisho kugcwale umlomo  
kutsi lesikolwa sitawuletsa intfutfuko lekhonsako eveni lemaSwati.

Sengephetsa-ke, Mhlonishwa, angisho kutsi sitimisele kusebenta ngekubambisana sibothishela, 
bafundzi kanye nabo bonkhe lesitawutsintsana nabo. Siyetsemba imisebenti yebafundzi ngiyo 
letawusifakazela kutsi kutawube kwentiwani lapha ngekhatsi. Embili ngemfundvo yemakhono, embili! 
Ngiyabonga.”

Imibuto

(a) Bhala timphawu tendzawo ledzingekako kute kwakhiwe likolishi laloluhlobo.

  ..............................................................................................................................................................

  .........................................................................................................................................................  [2]

(b) Likolishi litawulima tilimo letiyindlala. Kutalisita ngani live loko?

  ..............................................................................................................................................................

  ..............................................................................................................................................................

  ..............................................................................................................................................................

  .........................................................................................................................................................  [2]

(c)  Lelikolishi liyahambisana nemigomo yaMhlabuhlangene ngetebulili? Sekela imphendvulo yakho 
ngeliphuzu linye.

  ..............................................................................................................................................................

  ..............................................................................................................................................................

  ..............................................................................................................................................................

  .........................................................................................................................................................  [2]

(d)  Bhala kunye lokutakwentiwa bafundzi kulelikolishi lokutawusita kwakha similo. Shano kutsi 

kutawusakha kanjani lesimilo.

  ..................................................................................................................................................

  ............................................................................................................................................  [2]

(e)  Umfundzi lofundze kulelikolishi ngeke eswele kutsi utawuphila ngani? Sekela lombono 
ngeliphuzu linye.

  ..................................................................................................................................................

  ............................................................................................................................................  [2]

 [Sekukonkhe: 10]

Umsebenti 6

Lendzaba yekutsi bothishela abakhulumisane nebafundzi uma bonile etikolweni seyivete  
imibono leyehlukene. Leminye imibono levelile ngunayi:



© ECESWA 2020 6871/01/O/N/2020

14 For 
Examiner’s 

Use
Bhala indzaba uvete imibono yakho ngekukhulumisana emkhatsini wabothishela nebafundzi  
uma bonile etikolweni. Indzaba yakho ayibe ngemagama langu 150–200.

Utawutfola emamaki langu 10 alokucuketfwe.

Utawutfola emamaki langu 10 elulwimi nendlela yekwetfula.

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

..........................................................................................................................................................

